
REPUBLIKA E SHQIPËRISË
KUVENDI
PROJEKTLIGJ[footnoteRef:1] [1:  Ky ligj është përafruar pjesërisht me Direktivën 2004/38/KE të Parlamentit Evropian dhe të Këshillit, datë 29 Prill 2004 “Mbi të drejtën e shtetasve të Bashkimit dhe të anëtarëve të familjeve të tyre për të lëvizur dhe qëndruar lirisht brenda territorit të Shteteve Anëtare”, që ndryshon Rregulloren (KEE) dhe shfuqizon Direktivat 64/221/KEE, 68/360/KEE, 72/194/KEE, 73/148/KEE, 75/34/KEE, 75/35/KEE, 90/364/KEE, 90/365/KEE DHE 93/96/KEE.] 

 Nr.___ / 2019
  
PËR DISA ndryshime dhe shtesa 
në ligjin nr. 108/2013, “për të huajt”, i ndryshuar 



	Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave, 
KUVENDI
I REPUBLIKËS SË SHQIPËRISË
VENDOSI:

Në ligjin nr. 108/2013 “Për të huajt”, i ndryshuar, bëhen këto ndryshime dhe shtesa:


Neni 1
Pika 32 e nenit 3, ndryshohet si më poshtë:

“32. “Vizë” është autorizimi, në formën e një vize pullë në një dokument të vlefshëm udhëtimi ose vizë elektronike të printuar në format elektronik, i lëshuar nga autoritetet kompetente, sipas procedurave të këtij ligji, i cili lejon të huajin të hyjë, të qëndrojë ose të kalojë transit në Republikën e Shqipërisë, në përputhje me legjislacionin në fuqi.”

Neni 2
Pas nenit 21 shtohet neni 21/1 me këtë përmbajtje:
“Neni 21/1
Viza elektronike

1. Viza elektronike lëshohet vetëm për vizën e tipit “C”, e cila i jep të drejtë mbajtësit të saj të hyjë dhe të qëndrojë në Republikën e Shqipërisë kryesisht për qëllime turistike, për një hyrje dhe afat qëndrimi të kufizuar”. 
2. Formati i vizës elektronike miratohet me vendim të Këshillit të Ministrave”.
Neni 3
Në nenin 24, pas pikës 4, shtohet pika 4/1, me këtë përmbajtje:
“4/1. Aplikimi për vizë elektronike nga i huaji bëhet online jo më shumë se 90 ditë përpara datës së planifikuar për të ardhur në Republikën e Shqipërisë, vetëm për një hyrje me vlefshmëri deri në 30 ditë qëndrimi dhe vetëm nëse i huaji është pajisur me një vizë pullë në dokumentin e udhëtimit brenda një periudhë jo më shumë se 59 muaj”. 

Neni 4

Në nenin 71, bëhen këto ndryshime:

1. pika 4, hiqet;
2. në pikën 5, fjalët “30 ditëve”, zëvendësohen me fjalët “20 ditëve pune”.

Neni 5 

Në nenin 72, pas shkronjës “a”, shtohet shkronja a/1, me këtë përmbajtje:

“a/1. Anëtarët e familjes së shtetasve të një prej vendeve anëtare të Bashkimit Evropian dhe zonës Shengen që nuk janë shtetas të këtyre vendeve dhe që janë me qëndrim të ligjshëm në Republikën e Shqipërisë;”

Neni 6

Në nenin 84, bëhen këto shtesa dhe ndryshime: 

1.Pika 2, ndryshohet si më poshtë: 
“2. Autoriteti shtetëror përgjegjës për punësim, përpara miratimit të kërkesës për leje pune për një shtetas të huaj, propozon, brenda afatit kohor të publikimit të vendit të lirë të punës, kandidatë të përshtatshëm, sipas profilit të kërkuar, të gatshëm të punojnë në vendin vakant të punës, si më poshtë:”
2. Pika 3, ndryshohet si më poshtë:
“3. Kërkesa për plotësimin e një vendi të lirë pune bëhet publike nga autoriteti shtetëror përgjegjës për punësim, për një periudhë kohore 15 ditë pune, që nga dita e regjistrimit të kërkesës për leje pune për një shtetas të huaj pranë këtij autoriteti.”
3. Pas pikës 5, shtohet pika 5/1, me këtë përmbajtje: 
“5/1 Kriteret, dokumentacioni dhe procedurat për miratimin e rasteve të veçanta caktohen me udhëzim të ministrit përgjegjës për çështjet e migracionit të punës.”.   

Neni 7
Nxjerrja e akteve nënligjore
1. Ngarkohet Këshilli i Ministrave që brenda 3 (tre) muajve, nga hyrja në fuqi e këtij ligji, të nxjerrë aktin nënligjor, në zbatim të nenit 2, të këtij ligji. 
2. Ngarkohet ministri përgjegjës për çështjet e migracionit të punës, që brenda 3 (tre) muajve, nga hyrja në fuqi e këtij ligji, të nxjerrë aktin nënligjor në zbatim të nenit 6, të këtij ligji.
 
Neni 8
Hyrja në fuqi
Ky ligj hyn në fuqi 15 ditë pas botimit në Fletoren Zyrtare.

